
Дел 1: Почетна проценка на влијанието на регулативата и планирање на работата (забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  
Големата употреба на пластичните кеси предизвикува значајни негативни влијанија врз животната средина. Ова особено се согледува преку создавањето на отпад од пластични кеси кои не се разградуваат и опстануваат во природата повеќе децении. Пластичните кеси во големи количини се наоѓаат насекаде во просторот и тоа: во депониите, на улици, на дрвја носени од ветерот и често пати од нив се затнуваат канализациите. 

Исто така.  од пластичните кеси се задушуваат животните и птиците барајќи храна по контејнерите или на депониите, или пак се задушуваат водните животни од кесите кои завршуваат  во водните површини. 
Кои се можните решенија (опции)? Кои регулаторни или нерегулаторни мерки би можеле да се разгледаат?

Опција 1: Не прави ништо. Опцијата „не прави ништо“ се користи како параметар за споредба на трошоците и користите од останатите опции (baseline). 

Опција2: Да се ставаат во употреба биоразградливи кеси, без да се плаќа надоместок,  произведени соодветно пропишаните стандарди за биоразградливост, како што е предвидено со Наредбата за забрана за ставање во употреба на кеси за транспорт на стоки изработени од пластични маси во продавници, магацини, складови, деловни простори, зелени пазари и посебни пазари каде што се врши трговија на мало на прехранбени производи и во продавници и киосци („Службен весник на Република Македонија“ бр. 29/2011“).
Опција 3: Да се подготват измени и дополнување на Законот за управување со пакување и отпад од пакување се со цел да се зголеми надоместокот за кеси и истиот да се наплаќа од страна на производителите на кеси како и целосно да се забрани употребата на кеси за транспорт произведени од пластични масе, односно да се дозволи само употреба на биоразградливи кеси. Оваа опција ќе доведе до зголемување на цената на кесите што се наплаќа од производителите. И понатаму се очекува реакција на негодување од граѓаните дека купуваат кеси на кои постои реклама од маркетите. Трговците поради високата цена, а за да ги задоволат потрошувачите, можат да преминат кон бесплатно давање на кесите, а да го наплаќаат само надоместокот од граѓаните. При оваа опција се овозможува подобра контрола на наплатата на надоместокот. Оваа опција воедно ќе доведе до намалување на употребата на кести, како и ќе обезбеди значително намалување на негоативното влијание на кесите врз животната средина заради нивната биоразградливост.
Според оценка на Министерството за животна средина и просторно планирање посоодветна и посигурна  е примената на третата опција.

Кои се засегнатите страни кои ќе бидат вклучени во процесот на проценка на влијанието на регулативата?

А. бизнис субјектите: 

- стопанските комори во Република Македонија
Б.  Органи на државната и локалната власт:

- Министерство за животна средина и просторно планирање,
В. Јавноста:

- Граѓаните,

- НВО

Б. Планирање на потребната работа за проценка на влијанието на регулативата

Кои информации и податоци се веќе достапни? 

Информаци дека има голема употреба на пластичните кеси за транспорт на стоки и тие негативно влијаат врз животната средина.
Кои дополнителни информации и податоци треба да се соберат? 

Нема да се соберат дополнителни информации.
Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

За Предлог законот за изменување и дополнување на Законот за управување со пакување и отпад од пакување ќе се спроведуваа иницијална проценка на влијанието на регулативата.
Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

За спроведување на ПВР нема да се формира меѓуресорска работна група.
